
Талай хули. .. Мӗнлескер вӑл, ӑҫта, чӑннипех те пур е пур пек туйӑнса ӑса 
астарать кӑна... Эпӗ ӑна хама хам ӑнкарма пуҫланӑранпах шырама тытӑн- 
нӑ. Тӑватӑ-пилӗк ҫулти хӗрача. ҫӗрпе пӗлӗт пӗрлешнӗ йӗр леш енче унӑн 
тӑррине е тӑррин ҫутине те пулин курас тесе, хуралтӑ ҫине хӑпара-хӑпара 
пӑхаттӑм... Ҫитӗннисем пире, шӑкӑр-макӑра, ытарлӑн кулса "Мускав кӑ- 
тартмассерен" мана ыттисене курӑнманни курӑна-курӑна кайнӑн туйӑ- 
натчӗ... Тӑпра айӗнчен япаласем тухнинчен тӗлӗнсе, таҫта тарӑнра ҫӗр 
ҫӑтнӑ хуласем пурах тесе ӑнтан кайса шухӑшлаттӑм... Асаннепе унӑн амӑш- 
не, ҫӗр ҫула ҫывхаракан ват кукамая, ӗлӗкхи ҫинчен каласа пама ыйтса 
йӑлӑхтараттӑм, тӗлӗксенче айван ӑсӑмра сӑнарланнӑ "ӗлӗке"кураттӑм... 
Анне ҫӗрлесерен вучах умӗнче ҫурма саспа юрласа ларатчӗ те, ун  ҫумӗн- 
че вут вылявне сӑнаса ларнӑ май сӑмахпа ҫемӗ асамӗнче ҫухалаттӑм... 
Хам хӗрача иккенне тӗшмӗртме пуҫламанскер. аттепе асанне ярса пара- 
кан юмахсенчи паттӑрсем пек вӑйлӑ, усалпа тӗрӗсмарлӑха ҫӗнеесле хӑ- 
ватлӑ туя-туя каяттӑм хама...

Пӗррехинче, кулленех ватти-вӗтти тенӗ пек кил тӗлне манса вылякан чӑн 
чӑваш вӑййисем пуҫланиччен, кӗтӳ кӗриччен, аслӑрах ачасем пире тӳпем 
енче, тӳпе хӗрринче, чӗрӗ пуканесен пуйӑсӗ иртсе ҫӳрет тесе илӗртнӗччӗ. 
Пуканисем хушшинче чатхам пеккине те тупма пулать иккен. вӑл мана ӑн- 
ланакан тус пулма пӗлет-мӗн, анчах вӗсене киле ертсе килме ҫук -  кӑмӑлӗ- 
сене тупмахӗн, пуйӑсӗ теяланиртсе ҫӳремест, вӑхӑтне туяспулать... Эх. 
ҫунса пурӑнтӑм вара ҫав юмах ӗмӗтре йӑлтӑрккаланса ҫитичченех, вӑл чӑн 
мар пуласран сехӗрленсе...

Тӗнче варрипе хӗрри ҫинчен пуҫ ватса тӑранаймастӑм пӗрмай... Пипӗк- 
ултӑ ҫулта хӑйӗнпе хӑй хуҫа пек туйма пуҫланӑ "арҫын аппа" тӗнче хӗрри 
шыраса килтен тухса кайнӑччӗ вара... "Ҫухалнӑскере " виҫӗ талӑкран аран 
шыраса тупрӗҫ... Шалта-шалта пурӑнакан ача ӑсӗпе халь те ун чухнехиллех 
тӗлӗнетӗп: "эпҫухалман-ҫке, эпхампахпулнӑ... "
Ӳснӗҫем, ыттисем пек пулма хӑнӑхсах ҫитиччен, ачалӑхӑмра шыранӑ вӑр- 
ттӑнлӑхсен асамӗ патне поэзи тавӑрчӗ мана. Сӑмах хӑватне туйма вӗрен- 
тнӗскерӗмсене -  тайма пуҫах.

Ӗнтӗ икӗ ача амӑшӗ те пултӑм, пӗчӗкле выляйман пуканесемпе халь выля- 
тӑп пулинех: телевиденинче пӗчӗк аптраман таврашсем валли фильмсем, 
телекӑларӑмсемхатӗрлетӗп. Ачасенчен те, поэзирен теуйрӑлмапултарай- 
масӑр, вӗсем пулӑшнипе -  вӗсем витӗр -  ҫаплах хамри Ачалӑх Тӗнчине 
уҫатӑп. Тен, талай хули те -  хамӑртах, таҫта, таврӑнми таракан ачалӑхӑ- 
мӑрта...

автор



Вут кайӑксем
уйӑх витӗр

вӗҫеҫҫӗ,
хӗвел ҫине

лара-лара
канаҫҫӗ. 

Шухӑшӑмсем -  вӗҫенкайӑксем, 
ӑҫта кӑна

ҫитес ҫула
виҫеҫҫӗ?

Уй-хирӗмре
ӳсет Алтӑр ҫӑлтӑр 

(тӑвӑл килтӗр -
аври ан ху-

ҫӑлтӑр).
Уй-хирӗмҫӗм-тӳпе,

ҫӑлтӑр ани, 
киммӗм йӗри-тавра ҫӑлтӑр анни.

Шухӑшласан -
шухӑш ҫаврӑнать:

^  шух ӑс ҫумне
шухӑш явӑнать.

1.



Шухӑшӑмсем!
Миҫе ҫавраран

ӳссе ҫитӗр
кирлӗ пек таран? 

Шухӑшӑмсем чарусӑр -
ҫаруран,

чуралӑхран тарать,
пур чаруран. 

Сӑннипелех типнӗ хуртсем пур -  
Халь тин сӑнни тирмест терӗм пуль ...

Асаттесем тур лашине тӑварнӑ,
Ҫитес ҫӗре ҫитме хушса хӑварнӑ.

И)

7 Г



Урхамахӑм юртти -  
тӑват ура, 
тӑват ури тӑвать 
тӑват йӗр -  
тӑват уран пусать 
ан тейӗр,
тӳсмелле мар йывӑр 
ан тийӗр.

2.

^ 8



мӗн шутлӑ ку утлӑ эртел? 
ҫав алӑк -  хуппи -  ман... 
те кӑмӑл хуралнӑ тӗл-тӗл, 
те каҫ пӗтӗмпех кайман:

хура -  хурлӑханӑм! -  (харап...)

чӗрӗ!
тӗвӗ те, тӑвӗ те! 
ҫакна ӑнланса -  хӑрап: 
чӗрик! тӑвӗ те...

3.

9 Г



4.

инҫе те мар ҫав йӗр, куҫа та курӑнать -  
(ҫӗрпе тӳпе хӗрри пӗлет ҫав хулана) -

ҫав чикӗ леш енче -  те шыв тӗнчи, те пӗлӗт: 
ишет-и сӑр* хули, вӗҫет-и? -  ҫуккӑ тӗлӗ -

утатпӑр ҫил сирсе талай** хули енне, 
анчах пӗлмен ҫав йӗр витлевлӗ иккенне:

эпир чупсан -  чупать, эпир утсан -  утать, 
лаша кӳлсе тухсан -  вӑл хӑй тухать ута

хӗвел кӑна унта кая-кая килет 
(килне кайса килет: хӑватланса килет!)

кайри урапине мала яман пек лав, 
телей хули -  талай хули -  астарӗ шав...

*вӑрттӑнлӑх
**инҫетри ҫитсе кураймасла тӑрӑх

л о



5.

шур шупӑрлӑ хулаҫӑм. Шупашкар -  
шыв-пӑрлӑ ман Шӑпа та Шӑпашка!

ҫу-кӗр ҫӑкне ҫ|клет ҫӑка лапки... 
хапи те пур Хуламӑн, пур хапхи:

(ӑҫта кайса ҫухалнӑ хӑраса 
пӗр хушӑ эпӗ пулнӑ хӗрача?

ӑҫта тата, ӑҫта ҫав улача 
кӗпеллӗ ҫилхӑван -  пӗр ыл ача?)

вӑхӑтӑма тухат, шывӑм, тухат, пӑр! -  
хапха витӗр -  кӗпер витӗр тухатпӑр...

пӗкӗ витӗр -  пӗкӗн, тӑхӑм, -  тухатпӑр, 
ҫӗрӗ витӗр -  хӗвел витӗр пӑхатпӑр!

хӑла ҫӑмна вӗҫтер, ут -  ан пашка! 
хӑна хули, Хулаҫӑм, Шупашкар...

11 Г

6.

мана кирли йӑлтах ҫак Лавккара 
лав хатӗр те -  суйлав кӑра: 
суй -  лав, суймасӑр -  лавсӑр-и? 
суйсан та, суймасассӑн та тӑр лавсӑр, 
хам мар, лав мар, Лавкки ҫапла тӑрлавсӑр

1 3 Г

7.

мал енне утатӑп ӗнсепе, 
тӗлленмешкӗн куҫлӑхпа выртатӑп 
ӗмӗрӗм -  пӗр татӑк 
татӑкӗ таран пӑрта-тӑк, 
мӗн тума мана тарай кӗпе?

телейли ӳтленнӗ кипкепе, 
эп пур -  тенкӗпе 
ӳтсӗрленӗпин пурттенккепе 
кепе,
мӗн унччен юласшӑн эп эппе!

пӑр та урӑх ятлӑ вӗрире! -
кӑшт кӑна курасшӑн ир ире -
тӗтре...
тӗтре...
тӗтре...

Л 4



тем пурнӑҫна пӑссан, 
лар та таҫта ӑсан:

(уйӑх -  сан хыҫҫӑн, туй эс!)

шав шухӑшла та пуй, ӑс!

тӗлӗк тиенӗ пуйӑс 
пӗр вырӑнтах кусать -

те ҫӗр,
те пуҫӑм хытӑ ҫаврӑнать...

8.

I

1 5 Г

9.

ҫиҫе-ҫиҫех кӗлленнӗ килсӗр ҫиҫӗм, 
сивве пула Хуламӑр пӗчӗккиҫҫӗ -  
тӳпе пушаннӑ
ман тупана элле вӑл кӑлӑх шаннӑ; 
(хӗлхем халне хӗвре хӗл каҫарасшӑн 
хӗмленнӗччӗ мӗнпур йӗри-таврашӑн...)

кӗл варӗнче те асилӳ пурах-тӑр -  
хӗл варринче аҫа ҫапса пӑрахтӑр!

ЕИБЛЮТЕм"

Чувшжая 
Респуб/ш»

--------------‘ 1 7 Г

эп
тӳпене 
хур тӗкшӗн 
улӑхман

(улӑха мар, 
хуласене те 
уртса ҫӳретпӗр 
халь ҫие)

ҫиле
шанса
каланисем
ҫӳле
ҫитмен
сапаланмасӑр -

сапакара кӑна, 
палан, 
упранӗ 
сирӗн масӑр

10.

Л 8



ку тум-тирпе вӗҫме пӳрмен ҫынна

ҫӳл тӳпене ӑмсанакан ҫырма 
шыв халлӗнех вӗҫерӗнсе вӗҫесшӗн: 
пур тӗнчене кура ҫа-вӑр!-ӑнать -  
(ӑнать тесе ӗҫес-ши?) -  
ҫав выр!-ӑнах авӑрланса анать

11.

1 9 Г

савни мана савми пулсан, 
эп, сарӑ кайӑк, 
сасартӑк сассӑма манса 
чӑл-пар саланӑп,

тусан мана савми пулсан 
тин вӗҫсе кайӑл...

12.

21 Г

ют ҫулсем ҫын ҫӳретеҫҫӗ, 
ҫил ҫӗклем йӑтать чӗвен, 
тем, хӑй йӗкӗр-ши? -  хӗвел 
луррине икшерлетесшӗн;

чап-и, чӗп-и, ҫӳп-и, ҫип-и -  
ман ҫула татса ҫӳрет, 
шыв юхса ҫитес ҫӗре 
кӗперсем кӗпӗрленни лек! -

ку -  кӗпер ҫинчи хӑрав-тӑр: 
урлӑ ҫӳрекен хӑратӑр

13.

^ 2 2



курак йӑви ҫӳллӗшӗнче
курак кӳрши эп
ҫул леш енче -
кӑра пӑр ҫийӗ;
мӗлкемӗрсем
хура хурах лек
пурӑнаҫҫӗ

14.

23 Г



^ 2 4



куракӑм 
хаш сывлать, 
ун хыҫҫӑн -  эпӗ те: 
шавла-шавла-шавла 
ҫаплах сас типӗ, теп

15.

25 Г

тӑваткӑл сывлӑшӑм! 
(тӑваткӑл -  унӑн та) 
ак уҫӑ ывӑҫӑм -  
эл, кӗлмӗҫ, умӑнта: 
алла кӗмелӗхне 
хур манӑн ывӑҫа

алра -  кӗмӗл ӗшне! 
эп акнӑ йывӑҫа 
курак чӗппи иленнӗ: 
ӗмӗлкеленнӗ 
ҫул тепӗр енӗ

16.

У 26



ҫил тӗнчеме силлет енчен енне 
курак йӑви сӑпка пек силленет 
чӗпписене чӗппи, тен, тӗлленет 
ҫӑмартари чӗп темшӗн тӗлӗнет

17.

27 Р



чӑтас килниччӗ кайӑк сассинче те 
мӗне шансаччӗ -  чӑтлӑх персе ячӗ: 
чӗлхем ҫине юласшӑн ырӑ ячӗ 
ҫил ҫиессишӗн ҫын та тем те чӑтӗ

18.

'X

Л28



19.

Ман халӑхӑн -  тарӑн куҫ, малашлӑха тӑрӑн- 
нӑ:
ҫырайманни пуҫтарӑннӑ, калайманни, 
куҫ ҫутине кун ҫитменни -  хӗвел анни 
(е хӗвеле ӗне ҫиме луҫланӑ?)
Ҫил ҫиессишӗн ҫын та тем те чӑтӗ... 
Чакать-чакать-чакать хӗвелӗн ҫӑкӗ: 
иккен пайӑркисем шух ҫилшӗн -  тилхепе, 
иккен ситрелнӗ ун тӗл-тӗл хапи.
Ҫил ҫиессишӗн элчеле чаратлӑр, 
ҫилпе пӗрле хӗвел ҫисе яратпӑр.
Атьӑр апла, хевтеллисем, хӗвелленер!
Мӗн юлнӑ пекскере тӑхӑнтартар йӗнер, 
хушар ӑна шума хушнӑ енне, 
хунаттарма майне тупар, йышне хушар, 
хунар евӗр хунатӑр хӑнамӑр -  
килен-каян килентӗр, Хуламӑр!
Пылпа ҫӑкӑр сӗнсессӗн кӑна мар 
ачи-пӑчи шыратӑр шӑлавар -  
пӗлӗт сирсе пирӗнпе сапӑр пулма, 
йӑлтӑр-р кулма!

29 Г



I
'X

I
^ З О



Хӗвел кӑна пӗтӗ мар теттӗмӗр -  
хистерӗ пӗтӗмлӗх тӗттӗмӗ: 
ӗрче, хӗвел, ӗрче, ӗрчевлӗ пул, 
йӑлтӑрин кул!

31 Г

Тӳнтер те пӑхрӑм пиччӗн талӑка, 
йӗрке мӗнне пӗлме йӗркесӗрлентӗм: 
ҫӗн уйӑхпа ҫӗн хӗвеллентӗм ӗнтӗ 
(сӗм тӑлӑхсем палларӗҫ тӑлӑха).

Талӑкӑмра шырарӑм алӑка: 
талай уйсем -  таланӑм*-талан марӑм. 
Ик аллӑмпа хама ыталаймарӑм -  
шухӑшӑмпа тӗнче ыталакан!

Тӗнчи те ҫӗрсерен ҫеҫ -  яр! - тӑр. Ак! 
(Чи тӗттӗм ҫӗрсенче -  чи янкӑр тӗлӗк!) 
Куҫа курӑнманнин те пур -ҫке тӗлӗ: 
тӗнче сӑнне йӑлт курасла -  тӑрап:

тӗнче хамне манса -  тулта шырап.

20.

араскал

33 Г



ҫил океанӗнче 
кӗр ӑсталать пек икебана 
ҫиле те чикӗ панӑ! 
кӑк ҫуккӑ анинче -

ҫавраҫилленнӗ мӗн пурри: 
ури-ури-ури-ури!

21.

I

Ҫил валли те -  янтӑ ҫырансем... 
Ҫӗр ӑсра ҫеҫ Атӑл-пиҫиххиллӗ: 
ҫакӑнтах таврӑнасса пӗлсен, 
пӗлӗт кӑтартса юхинччӗ киммӗм -

пӗлӗт умӗнче эп месерле.
... Юханшывӑм вырӑншӑн кӗрленӗ: 
ӗмӗрлӗх тӗпленнӗ пек -  хӗлле: 
сасӑсӑр та, куҫӑмсӑр та енӗм,

(пӑр ҫине ӳпне выртса итлем-и?!.)

22.

I

35 Г

эп ывӑҫра курасшӑн ӗмӗр -  
ӑса тӑп чараятӑп-шим? -  
пурӑнӑҫа ӑсатӑп -  чим! -  
тусан аса ма тасатать?! -  
ӑсмасть-мӗн ывӑҫ -  ӑсатать... 
ку асама чӗркӗмӗлпе* чӗркенӗ: 
чӗм ывӑҫа -  теме те ҫӗнччӗр! -  кӗмӗ

23.

*ртуть

37 Г

куҫкӗрет
кайрӗҫ эп курма хӑнӑхнисем -  
хӑнасен Хули ку, хӑнасен! -  
ҫуркунне те вӗҫӗмсӗр тесе -  
ним юлми ҫу сутӑнчӗ кӗре -  
ҫунӑ хушӑрах пӑрланчӗ ҫумӑр -  
ку та шунӑ-ха тесе эсир те шумӑр: 
эп -  хӗл урлӑ талккӑшӑм юлас пек • 
талкӑшатӑп пӗр пӗлмен ҫӗре

24.

палласа ҫитрӗм эп ӑна 
вӑл пач та хӑруш мар -  
вӑл чап пек витӗр шурӑ 
ҫук шӑрӑх шухӑшӑн сив-ви- 
лӗм ҫил те ҫук 
ҫук ӳ-ӳ-ӳ!-лӗм 
ун ячӗ те ачаш: 
ви-лӗм

пурӑнӑҫ чылай хӑрушӑрах

25.

39 Г

хӑна Хули -  хӑнӑхуллишӗн мар, 
хӑнӑхулли -  хӑна Хулишӗн мар, 
тӗнче шантарччӑр (е хула кӑна) - 
ҫак тӗнчере камах хурах хӑна?

26.

сикки-сикки т(ӑ)ват кӗтес, 
сикмессерен пӗр кӗтес, 
малти кӗтес, кайри кӗтес, 
сулахай кӗтес, сылтӑм кӗтес, 
ман пуласси хӑш кӗтес?

Турӑ маннӑ кӗтесре 
шанӑр тур кӗтессине!
(лӑхса тӑтӑр-им эсрел 
шур тӑваткӑлӑм ҫине?!.)

сикки-сикки т(ӑ)ват кӗтес, 
сикмессерен пӗр кӗтес...

сипне тӑкать мул енне -  
Алтӑр ҫӑлтӑр ӳпӗнет:
Турра сутса янине -  
сутса яччӑр тӳпене!

сикки-сикки т(ӑ)ват кӗтес... 
туртмассерен ҫур йӗтес...

27.

43 Г

28.

япалаланна шухашу, 
ҫын, хуҫине вилӗмсӗре хӑварнӑ... 
эл утӑма чӗр чунранах кӑкарнӑ -  
ҫак йывӑҫсӑр чӑн тусӑм ҫук:

эл лартнӑччӗ ӑна пӗччен тесрен, 
ҫак сывлӑша эс тивӗҫ мар тесрен, 
тӑват хӑмалӑх...
хӑналӑх ҫеҫ эпир,тӑван, хӑналӑх!



япалаланнӑ шухӑшсем 
мана чура туса хурасшӑн 
эй, хурӑнташӑм, 
ман аташӑм, 
ташӑ -
чуралӑхран ҫӑлаканни! 
вӗлкӗшӳре ҫак мӑшӑр алӑ 
(ал -  ылтӑн сӑнчӑр-вӑчӑраллӑ...)

манӑн ту-
та-

шӑ-
па-

тӗнче
кулса кӑна тӑрать тӗнче!

29.

45 Г

этем те -  туррӑн шучӗ ҫеҫ 
(этем те -  туррӑн шӳчӗ ҫеҫ): 
япалаларӑм шух ӑса -  
каллех тухатӑп шухӑша

30.

2000-2001 ҫҫ.

47 Г

